
FÓTBÓLTUR

LØGMANSSTEYPIÐ
Úrslitini í fyrsta umfari
Leygardagin 23. apríl

Giza/H - B68 2-0 (1-0)
1-0: Bogi Hermansen 7.
2-0: Leivur Holm Joensen 51.
Reytt kort: 
Leivur Holm Joensen, 
Giza/Hiyvík, 85. (2 gul)

Sunnudagin 24. apríl

ÍF - KÍ 0-4 (0-1)
0-1: Jóannes Bjartalíð 25.
0-2: Súni Olsen 57.
0-3: Jóannes Bjartalíð 70.
0-4: Heðin Klakstein 88.

EB/Str - 07V 2-1 (0-0)
1-0: Leif Niclasen 54.
2-0: Brian Olsen 76.
2-1: Jákup S. Olsen 80.

HB - B71 9-1 (6-0)
1-0: Ari Mohr Olsen 2.
2-0: Øssur Dalbúð 5.
3-0: Ari Mohr Olsen 11.
4-0: Øssur Dalbúð 24.
5-0: Adrian Justinussen 32. 
6-0: Fróði Benjaminsen 43.
7-0: Øssur Dalbúð 48.
7-1: Ibrahima Camara br 65.  
8-1: Símin Hansen 74. 
9-1: Ari Mohr Olsen 78.

Undrið - Skála 0-6 (0-4)
0-1: Jónh. Frederiksberg 21.
0-2: Jákup Johansen 22.
0-3: sjálvmál 26.
0-4: Brian Jacobsen 41.
0-5: Brian Jacobsen 51.
0-6: Brian Jacobsen 80.

AB - B36 1-2 (1-0)
1-0: Patrik Johannesen 11.
1-1: Gestur Bogason Dam 57.
1-2: Jógvan Skeel Nolsøe 69.

TB - NSÍ 1-2 (1-0)
1-0: Eirikur Ellendersen 24.
1-1: Pól J. Justinussen 55.
1-2: Per Langgaard 80.
Reytt kort: 
Símun Rógvi Hansen, 
NSÍ, 93. (beinleiðis reytt)

FCS-Víkingur 2-3 (1-2)
0-1: Magnus Jarnskor 6.
1-1: Búi Egilsson 10.
1-2: Magnus Jarnskor 35.
1-3: Bárður J. Hansen 85.
2-3: Eiler Brattalíð 86.

Fjórðingsfinalan verður 
sunnudagin 8. mai.
Hálvfinalurnar vera 
25./26. mai og 15./16. juni. 
Finalan verður 27. august 2016

dali. Ibrahima Camara mink­
aði um munin fyri B71 við 
brotssparki til 7-1.

Tveir sandoyingar spæla 
við HB, og teir skoraðu fýra 
mál – Ari Mohr Olsen hat­
trikk og Símin Hansen eitt 
mál. Bygdarmenn í HB skor­
aðu hini málini. Øssur Dalbúð 
skoraði trý mál – tey fyrstu 
fyri HB í Gundadali nakrantíð 
– og Adrian Justinussen og 
Fróði Benjaminsen vóru 
eisini millum málskjúttarnar.

Tað bleiv eisini til av­
greiðslu sigur hjá klaks­
víkingum í Fuglafirði. Fyri 
tveimum vikum síðani vann 
KÍ landskappingardyst á 
sama vølli 4-0. Tí var tað 
óvæntað, at KÍ aftur í gjár 
vann 4-0 í Fuglafirði. Jóannes 
Bjartalíð var tvífaldur mál­

skjútti, og innskifti Heðin 
Klakstein og Súni Olsen við 
rimmar langskoti skoraðu 
eitt mál hvør.

Tað var tann munurin, 
sum tað kann roknast við, 
tá ið Undrið FF í triðju deild 
í gjárkvøldið hevði vitjan av 
Effo-liðnum hjá Skála, sum 
vann 6-0. Brian Jacobsen 
skoraði trý tey síðstu 
málini, meðan Jónhard 
Frederiksberg, sum aftur 
hesaferð var í álopinum, 
og síðuspælarin Jákup 
Johansen skoraðu í fyrra 
hálvleiki, áðrenn Undrið 
FF við sjálvmáli syrgdi fyri 
triðja Skála málinum.

Tættar uppgerðir
Í Streymnesi hittust topp­
liðini í næstbestu deildini. 

07 Vestur var oman á stóran 
part av fyrra hálvleiki, sum 
var málleysur. Eftir steðgin 
hevði heimaliðið lotið undan, 
og tað eydnaðist EB/Streymi 
at vinna 2-1.

Undan dystarbyrjan hand­
aðu teir Leif Niclasen blómu­
tyssi, tí hetta var dystur 
nummar 300 hjá honum á 
besta EB/Streyma liðnum. 
Leif hevur bara umboðað 
barndómsfelagið, og hann 
takkaði fyri blómurnar og 
heiðurin við at leggja EB/
Streym framum 1-0. Tað var 
spenningur inntil síðsta bríksl, 
tí lítla løtu eftir at Brian Olsen 
hevði økt um munin, skoraði 
Jákup Sveinbjørn Olsen fyri 
07 Vestur.

Í fínum líkindum á Vágs­
eiði vann Víkingur 3-2 á FC 

Suðuroy, og á Argjum vann 
B36 2-1 á AB. Talan var um 
teprar sigrar. Meðan Víking­
ur kendist hava tak á tí í 
Vági, so var tað sera undir­
haldandi og spennandi á 
Argjum inntil síðsta bríksl.

Patrik Johannesen legði 
AB framum undan lotinum 
eftir langa sending frá Dan í 
Soylu. Eftir steðgin var leingi 
talan um støðugt trýst á AB 
málið, og Gestur Bogason 
Dam og Jógvan Skeel Nolsøe 
syrgdu fyri, at B36 fram­
vegis hevur møguleika at 
vinna greipuna. Í fjør iðraðu 
meistararnir í B36 seg um, at 
teir í hálvfinaluni taptu ímóti 
Víkingi. Eftir fyrru hálv­
finaluna, sum var í Sarpu­
gerði, var B36 frammanfyri 
1-0 og harvið favorittur 

at vinna samantalt, men í 
Gundadali vann Víkingur 
2-0 og harvið rættin at spæla 
finalu ímóti NSÍ. Víkingur 
vann 29. august í fjør fjórðu 
steypafinaluna á rað. Við 
3-2 sigri á FC Suðuroy í gjár 
hevur Víkingur møguleika at 
vinna fimtu finaluna á rað. 
Magnus Jarnskor, sum hevur 
bitið seg fastan á Víkinga 
liðnum, legði Víking framum 
1-0 og aftur 2-1, eftir at Búi 
Egilsson hevði javnað til 1-1. 

Landsliðsspælarin Bárður 
J. Hansen økti um munin til 
3-1 við fínum skoti úr vinstru 
og í handara síðunetið. Tá 
restaði eitt korter, og bara 
ein minutt seinni kveikti 
Eiler Brattalíð nýggjan 
spenning, men Víkingur helt 
tørn.

Myndir: Áki Bertholdsen


